 MEĐUNARODNO PRIVATNO PRAVO I 
Obavezni predmet, ECTS: 5) 

Izvedbeni plan za zimski semestar akademske 2019/2020. godine
Odgovorni nastavnik: prof. dr. Edin Muminović
Saradnik: Aida Skenderagić, istaknuti stručnjak iz prakse, MA iur.
Redovni i redovni samofinansirajući studenti

	Semestralna                                                 sedmica
	                 Tematske cjeline - predavanja

	1.
 
	Predstavljanje nastavnika i njegovo obraćanje studentima završne godine I ciklusa studija, zajednička analiza nekoliko stvarnih pravnih situacija koje očigledno iziskuju primjenu pravila MPP, s ciljem da studenti uvide kako je MPP pravna grana bez koje ni jedan pravni poredak ne može biti potpun, odnosno pravna disciplina bez koje ne može biti potpun niti jedan nastavni plan pravnog studija. Informacije o obaveznoj i dopunskoj literaturi i metodološke napomene vezane sa izvođenjem nastave i oblicima provjere znanja.

	2.
.
	Rezimiranje kapitalnih pitanja izvedenih iz ranije razmatranih stvarnih pravnih situacija i fokusiranje studenata na ona pitanja koja će u toku semestra biti predmetom predavanja, razgovora i provjere znanja. Pojam privatnopravnih odnosa, pojam internacionalnog obilježja ili stranog elementa u privatnopravnim odnosima, pojam prekograničnih privatnopravnih odnosa i problem njihove „internacionalne stabilnosti“.

	3.
	Razmatranje pojave sukoba ili kolizije zakona u vremenu, sa oslonom na ranije stečena znanja studenata o tome, a potom fokusiranje na osnovni problem Međunarodnog privatnog prava I: problem prostornog (teritorijalnog) sukoba zakona.

	4.
	Razmatranje zamislivih i mogućih rješenja teritorijalnog sukoba zakona, s oslonom na ranije stečena znanja studenata u teorijsko pravnim disciplinama.

	5.
	Metod vezivanja, kao dominantan princip rješavanja kolizije zakona u prostoru, njegov nastanak, teorijsko-pravne osnove, i internacionalna superiornost u odnosu na prevaziđenu doktrinu lex fori in foro proprio i internacionalne napore ka unifikaciji nacionalnih zakonodavstava.

	6.
	Instrumenti za praktičnu aplikaciju metoda vezivanja: težišni kontakti ili odlučujuće činjenice, kolizione norme i njihova pravna priroda, struktura, funkcija i vrste. Pravni izvori.

	7.
	Problem saznanja (utvrđivanja sadržine) stranog prava, kvalifikacija i tumačenje. Korekcije kolizionog mehanizma: renvoi, ustanova javnog poretka, norme neposredne primjene, fraus legis

	8.
	Semestralna provjera znanja (parcijalni ispit)

	9.
	Određivanje mjerodavnog prava u materiji ličnog (osobnog) statusa pravnih subjekata i mjerodavnog prava u porodičnopravnim odnosima

	10.
	Određivanje mjerodavnog prava  u materiji nasljednonopravnih odnosa.

	11.
	Određivanje mjerodavnog prava u materiji stvarnopravnih odnosa.

	12.
	Određivanje mjerodavnog prava u materiji ugovornih obligacionih odnosa.

	13.
	Određivanje mjerodavnog prava u materiji vanugovornih obligacionih odnosa.

	14.
	Unifikacija kolizionih normi pod okriljem Haške konferencije za međunarodno privatno pravo i istrumenti njihove unifikacije u Evropskoj Uniji.

	15.
 
	Završni ispit.


Obavezna literatura:

1. E. Muminović: Međunarodno privatno pravo u izdanju Pravnog fakulteta Univerziteta u Sarajevu, prvo izdanje Sarajevo 2006.godine, drugo izdanje Sarajevo 2008. godine, ili drugi standardni udžbenik Međunarodnog privatnog prava uključujući (alternativno) i udžbenike izdate u stranim zemljama (npr. Varadi-Bordaš-Knežević-Pavić: Međunarodno privatno pravo, Beograd, 2018.g., Kostić-Mandić: Međunarodno privatno pravo, Podgorica, 2017.g ili drugi udžbenik Međunarodnog privatnog prava izdat u regionu ili u inostranstvu uopšte, na jeziku koji student razumije.

Dopunska literatura: 

1. Dika-Knežević-Stojanović: Komentar Zakona o međunarodnom privatnom i Procesnom pravu, Beograd 1991. 

2. Sajko-Sikirić-Bouček-Babić-Tepeš: Izvori hrvatskog i europskog međunarodnog privatnog prava, Zagreb 2001.g. 

3. B. Bordaš: Porodični odnosi u međunarodnom privatnom pravu, Novi Sad, 1996.g. 

4. G. Knežević: Međunarodna trgovačka arbitraža, osnovna pitanja i problemi, Beograd 1999.g. 

5. Dvadeset godina Zakona o međunarodnom privatnom pravu, zbornik radova, Niš 2004.g. 

 Propisi:

Obavezno: Zakon o rješavanju sukoba zakona sa propisima drugih zemalja u određenim odnosima (Zakon je objavljen u „Službenom listu SFRJ“ broj 43 iz 1982. godine, a preuzet je u pravni poredak Bosne i Hercegovine Uredbom sa zakonskom snagom broj 2 iz 1992. godine. U Službenom listu broj 13 iz 1994. godine je objavljen Zakon o potvrđivanju uredbi sa zakonskom snagom. Pošto prilikom preuzimanja Zakona, a niti kasnije, nisu vršene ni redakcijske izmjene, u zakonskom tekstu izraz „SFRJ“ treba čitati kao „BiH“ u odgovarajućem padežnom obliku. Dodatno i zakoni o parničnom, vanparničnom i izvršnom postupku, porodični i zakoni o nasljeđivanju, zakoni o stvarnim pravima i o obligacionim odnosima koji važe u Bosni i Hercegovini.
Ocjenjivanje studenata

- Semestralni pisani test, ili semestralna usmena provjera znanja (parcijalni ispit): do 50% konačne ocjene (maksimalno 50 bodova, 2,5 ECTS); termin održavanja predviđen ovim planom može biti izmijenjen u dogovoru sa studentima.
- Završni ispit  kojem će se sa kandidatima stvoriti potpunija slika o njihovom stečenom znanju i njihovoj spremnosti da to znanje u pravnoj praksi pretvore u profesionalnu vještinu: do 50% konačne ocjene (maksimalno 50 bodova, 2,5 ECTS). 
